
 ՓՈԽԵԼՈՒ ՄԱՍԻՆ 
 

Ղեկավարվելով հողային օրենսգրքի 3-րդ հոդվածի 1-ին կետի, «Քաղաքաշինության 
մասին» օրենքի 143-րդ հոդվածի 9-րդ և 12-րդ մասերի, «Երևան քաղաքում տեղական 
ինքնակառավարման մասին» օրենքի 12-րդ հոդվածի 1-ին մասի 20.1 կետի պահանջներով և 
հիմք ընդունելով Հայաստանի Հանրապետության կառավարության 2011 թվականի 
դեկտեմբերի 29-ի հ.1920-Ն որոշումը. 

    Երևան քաղաքի ավագանին  որոշում  է. 
1. Երևան քաղաքի Մոնթե Մելքոնյան փողոցի հ.31 հասցեում «Պարկ Գրուպ» ՍՊ 

ընկերությանը տրամադրված 27.66 հա մակերեսով հողամասից 144.65 քմ մակերեսով 
հողամասի նպատակային նշանակությունը «Հատուկ պահպանվող տարածքների» 
կատեգորիայի հողերից փոխադրել «էներգետիկայի, տրանսպորտի, կապի, կոմունալ 
ենթակառուցվածքների օբյեկտների» հողերի կատեգորիա։ 

2. Երևանի քաղաքապետին՝ սույն որոշման 1-ին կետով հողամասի նպատակային 
նշանակության կատարված փոփոխության մասին 10-օրյա ժամկետում օրենսդրությամբ 
սահմանված կարգով տեղեկացնել Կադաստրի կոմիտե և Քաղաքաշինության կոմիտե՝ 
կցելով սույն որոշման սահմանված կարգով հաստատված պատճենները։ 

 Ներկայացվող նախագծով առաջարկվում է էլեկտրաենթակայանի կառուցման նպատակով 
քննարկվող Մոնթե Մելքոնյան փողոցի հ.31 հասցեում գտնվող 27.66 հա մակերեսով հողամասից 
144.65 քմ մակերեսով հողամասի նպատակային նշանակությունը «Հատուկ պահպանվող 
տարածքների» կատեգորիայի հողերից փոխադրել «էներգետիկայի, տրանսպորտի, կապի, կոմունալ 
ենթակառուցվածքների օբյեկտների» նշանակության հողերի կատեգորիա։ 

ՀՀ  կառավարության 11.01.2018թ. «Ներդրումային ծրագրին հավանություն տալու և «Պարկ 
Գրուպ» սահմանափակ պատասխանատվությամբ ընկերությանն առանց մրցույթի հողամաս 
տրամադրելու մասին» հ.5-Ա որոշմամբ հավանություն է տրվել ընկերության կողմից ներկայացված 
մանկական, երիտասարդական, ընտանեկան հանգստի և ժամանցի կենտրոն ստեղծելու 
ներդրումային ծրագրին: 

Երևանի քաղաքապետի 08.02.2018թ. հ.418-Ա և 13.08.2018թ. հ.2823-Ա որոշումներով «Պարկ 
Գրուպ» ՍՊԸ-ին Մոնթե Մելքոնյան փողոցին հարող տարածքում տրամադրվել է 27.66 քմ 
մակերեսով հողամաս, որից 25.7238 հա մակերեսով հողամասը վարձակալության, իսկ 1.9362 հա 
մակերեսով հողամասը՝ կառուցապատման իրավունքով: Երևանի քաղաքապետի 19.09.2018թ. 
հ.3096-Ա որոշմամբ կառուցապատման իրավունքով տրամադրված 1.9362հա մակերեսով հողամասը 
բաժանվել է առանձին գույքային միավորների և հողամասերի նկատմամբ գրանցվել է ընկերության 
կառուցապատման իրավունքը: 

Վերը նշված ներդրումային ծրագրի շրջանակներում մանկական, երիտասարդական, 
ընտանեկան հանգստի և ժամանցի կենտրոնի էլեկտրամատակարարման ապահովման համար 
էլեկտրաենթակայան կառուցելու նպատակով անհրաժեշտություն է առաջանում փոխել Մոնթե 
Մելքոնյան փողոցի 31 հասցեում գտնվող հողամասից 144.65 քմ մակերեսով հողամասի 
նպատակային նշանակությունը: Քննարկվող տարածքում նախատեսվում է Երևանի 
քաղաքապետարանի կողմից ներկայացվող պահանջներին համապատասխան՝ նախագծման 
թույլտվության /ճարտարապետահատակագծային առաջադրանքի/ հիման վրա իրականացնել 
էլեկտրաենթակայանի կառուցում: 

Նկատի ունենալով, որ հողային օրենսգրքի 6-րդ և 14-րդ հոդվածի 1-ին մասի համաձայն, 
էլեկտրաենթակայանի զբաղեցրած հողամասը նախատեսված է էներգետիկայի օբյեկտների 
նշանակության հողամասերի կազմում, ապա անհրաժեշտություն է առաջացել քննարկվող 
հողամասերի նպատակային նշանակությունները դասակարգել «Էներգետիկայի, տրանսպորտի, 
կապի, կոմունալ ենթակառուցվածքների օբյեկտների» նշանակության հողերի կատեգորիայի: 

Երևան քաղաքի ավագանու որոշման նախագիծը հավանության է արժանացել ՀՀ վարչապետի 
2009 թվականի դեկտեմբերի 22-ի N 1064-Ա որոշմամբ ստեղծված բնակավայրերի քաղաքաշինական 
ծրագրային փաuտաթղթերի մշակման աշխատանքները համակարգող միջգերատեսչական 
հանձնաժողովի նիստում և վերջինիս կողմից տրվել է դրական եզրակացություն: 

Երևան քաղաքի ավագանու «Հողամասի նպատակային նշանակությունը փոխելու մասին» 
որոշման նախագծի ընդունման առնչությամբ այլ իրավական ակտերի ընդունման 
անհրաժեշտություն չի առաջանում։ 

 ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ 

Երևան քաղաքի ավագանու «Հողամասի նպատակային նշանակությունը փոխելու մասին» 
որոշման նախագծի ընդունման կապակցությամբ Երևանի բյուջեի եկամուտներում և ծախսերում 
փոփոխություններ չեն առաջանում:   

